
Regionların 2019–2023-cü illərdə 
sosial-iqtisadi inkişafı Dövlət Proq-
ramından əvvəl bu istiqamətdə qəbul 
edilən (2004-2008, 2009-2013 və 2014-
2018-ci illər üzrə) digər proqramların 
icrası dövründə ümumi daxili məhsul 
3,3 dəfə, o cümlədən qeyri-neft sektoru 
üzrə 2,8 dəfə, sənaye üzrə 2,6 dəfə, kənd 
təsərrüfatı üzrə 1,7 dəfə artıb. 

Bu müddətdə reallaşdırılan 
məqsədyönlü tədbirlər nəticəsində 
ölkədə 1,5 milyonu daimi olmaqla 2 
milyondan çox yeni iş yeri, 100 mindən 
çox müəssisə açılıb, işsizlik 5 faizə, 
yoxsulluq səviyyəsi isə 5,1 faizə enib. 
Dövlət proqramları çərçivəsində görülən 
genişmiqyaslı işlər regionların qarşıdakı 
illərdə də inkişafı üçün möhkəm zəmin 
yaradıb. 

Əvvəlki proqramlarda olduğu kimi, 
“Azərbaycan Respublikası regionla-
rının 2019–2023-cü illəri əhatə edən 
regional Dövlət Proqramı ”nda da 
sahibkarlığın inkişafı, biznes mühitinin 
daha da yaxşılaşdırılması Azərbaycan 
Prezidentinin iqtisadi inkişaf strategi-
yasının prioritet istiqamətlərindəndir. 
Ümumiyyətlə, dövlət proqramlarının 
qəbulundan ötən müddət ərzində ölkədə 
sahibkarlığın dinamik inkişaf etdirilməsi 
və genişləndirilməsi, sahibkarlara 
dövlət dəstəyinin gücləndirilməsi, 
onların hüquqlarının etibarlı müdafiə 
mexanizmlərinin yaradılması 
istiqamətində kompleks tədbirlər həyata 

keçirilib, güclü özəl sektor formalaşdırı-
lıb, biznes və investisiya mühiti daha da 
yaxşılaşdırılıb, sahibkarların sayı artaraq 
ölkə iqtisadiyyatının aparıcı qüvvəsinə 
çevrilib. 

Dövlət proqramlarının icrası 
dövründə sahibkarlığın inkişafı ilə bağlı 
qanunvericilik bazası təkmilləşdirilib, 
inzibati prosedurlar sadələşdirilib, vergi 
yükü azaldılıb, sahibkarlığa sistemli 
dövlət dəstəyi tədbirləri icra olunub. 

Bununla yanaşı, Azərbaycan 
Prezidentinin 28 dekabr 2017-ci il 
tarixli “Kiçik və orta sahibkarlıq 
sahəsində idarəetmənin daha da 
təkmilləşdirilməsi” haqqında Fərmanı ilə 
ölkədə investisiya və biznes mühitinin 
daha da yaxşılaşdırılması, sahibkarlıq 
fəaliyyətinin tənzimlənməsi sistemi-
nin təkmilləşdirilməsi və səmərəli 
əlaqələndirmənin tətbiqi, mikro, kiçik və 
orta sahibkarlığın (KOB) iqtisadiyyatda 
rolunun və rəqabət qabiliyyətinin artırıl-
ması məqsədilə İqtisadiyyat Nazirliyinin 
tabeliyində publik hüquqi şəxs statuslu 
“Azərbaycan Respublikasının Kiçik 
və Orta Biznesin İnkişafı Agentliyi” 
yaradılıb. 

Son illərdə sahibkarlığın inkişa-
fına dövlətin maliyyə dəstəyi daha da 
yaxşılaşıb, güzəştli kreditlərin həcmi 
əhəmiyyətli dərəcədə artıb. Sahibkar-
lıq fəaliyyətinin dəstəklənməsi və bu 
sahəyə dövlət qayğısının artırılmasının 
nəticəsidir ki, Sahibkarlığın İnkişafı 

Fondu 2020-ci ildə 908 layihəyə 127 
milyon manatadək güzəştli kredit ayırıb. 
Kreditlər əsasən aqrar sektora, sənaye 
məhsullarının istehsalı, xidmət və turizm 
sahələrinə yönəldilib. Cari ildə isə 
sahibkarlara 130 milyon manat güzəştli 
kreditin verilməsi nəzərdə tutulub.

Bununla yanaşı, pandemiyadan 
zərərçəkmiş iqtisadi fəaliyyət sahələri 
üzrə sahibkarlara 370 milyon manat 
yeni biznes kreditlərinin, bu kreditlərə 
222 milyon manat məbləğində dövlət 
zəmanətinin və 58 milyon manat 
faiz subsidiyasının, eləcə də mövcud 
kreditlər üzrə faizlərin subsidiyalaş-
dırılmasına 80 milyon manat vəsaitin 
verilməsi proqnozlaşdırılıb. 

İxracın stimullaşdırılması 
istiqamətində işlər davam etdirilib, 
beynəlxalq sərgilərdə “Made in Azerbai-
jan” vahid ölkə stendləri ilə Azərbaycan 
ixracatçılarının iştirakı təmin olunub, 
xarici ölkələrdə ticarət evlərinin yara-
dılması istiqamətində müvafiq tədbirlər 
görülüb, Belarus, Ukrayna, Latviya, 
Çin və Polşada ticarət evləri, Rusiya 
Federasiyasının Həştərxan vilayətində 
Azərbaycan iş mərkəzi yaradılıb, Çin 
Xalq Respublikasının Urumçi və Şanxay 
şəhərində şərab evləri açılıb, Rusiya, 
Çin, Birləşmiş Ərəb Əmirlikləri və Pol-
şada ticarət nümayəndələri təyin edilib. 
Bütün bunlarla bərabər, müxtəlif qeyri-
neft məhsulları ixracatçılarına ixrac 
təşviqi ödənilib ki, bu da ölkədə qeyri-
neft ixracının artımını sürətləndirib. 

Azərbaycan Prezidentinin mü-
vafiq fərmanlarına əsasən, lisenziya-
ların və icazələrin elektron qaydada 
verilməsini, göstərilən xidmətlərin daha 
da təkmilləşdirilməsini təmin etmək 
üçün İqtisadiyyat Nazirliyi tərəfindən 
Azərbaycan Respublikasının Prezi-
denti yanında Vətəndaşlara Xidmət 
və Sosial İnnovasiyalar üzrə Dövlət 
Agentliyi ilə birlikdə “Lisenziyalar və 
icazələr” portalı yaradılıb. Bu, sahib-
kar məmnunluğunun təmin edilməsi 
istiqamətində mühüm rol oynayıb. 

Ötən müddət ərzində əhalinin 
gəlirlərinin artırılması istiqamətində 
əməli tədbirlər görülüb, minimum 

əməkhaqqının ölkə üzrə yaşayış mini-
mumuna çatdırılması siyasəti davam 
etdirilib, əmək siyasəti və əməyin 
ödənilməsi sahəsində həyata keçirilən is-
lahatlar nəticəsində işləyənlərin orta ay-
lıq əməkhaqqının ilbəil artması əhalinin 
həyat səviyyəsinin yüksəldilməsini 
gerçəkləşdirib. 

Sənayenin maşınqayırma, metal-
lurgiya, kimya, mebel, toxuculuq, qida 
və digər sahələrində dinamik artım baş 
verib, dünya iqtisadiyyatının böhran-
la üzləşdiyi dövrdə belə Azərbaycan 
sənayesinin qeyri-neft sektorunda inki-
şafa nail olunub. Regional inkişafla bağlı 
dövlət proqramları çərçivəsində qeyri-
neft sektorunun davamlı inkişafını təmin 
etmək, ölkədə innovativ və yüksək tex-
nologiyalar əsasında rəqabətqabiliyyətli 
sənaye istehsalının inkişafı üçün münbit 
şərait yaratmaq, müasir texnologiya-
lara əsaslanan sənaye müəssisələrini 
təşkil etmək, əhalinin istehsal sahəsində 
məşğulluğunu artırmaq məqsədilə 
bölgələrdə sənaye parklarının, sənaye 
məhəllələrinin yaradılması istiqamətində 
xeyli iş görülüb. 

Prezident İlham Əliyevin 22 yanvar 
2021-ci il tarixli fərmanı ilə İqtisadiyyat 
Nazirliyinin tabeliyindəki “Sumqayıt 
Kimya Sənaye Parkı” Məhdud 
Məsuliyyətli Cəmiyyətin əsasında 
İqtisadiyyat Nazirliyinin tabeliyində 
publik hüquqi şəxs statuslu İqtisadi Zo-
naların İnkişafı Agentliyi yaradılıb. Bu 
məqsədlə ölkədəki bəzi sənaye parkları 
və məhəllələri “Azərbaycan İnvestisiya 
Şirkəti” Açıq Səhmdar Cəmiyyətinin 
tabeliyindən çıxarılıb. Dövlətimizin 
başçısı bununla bağlı müvafiq sərəncam 
imzalayıb.

Sərəncama əsasən, Neftçala, Masallı, 
Hacıqabul, Sabirabad sənaye məhəllələri 
və Mingəçevir, Qaradağ, Pirallahı 
sənaye parkları İqtisadiyyat Nazirliyinin 
tabeliyindəki İqtisadi Zonaların İnkişafı 
Agentliyinin tabeliyinə verilib.

Qeyd edək ki, İqtisadi Zonaların 
İnkişafı Agentliyi sənaye parklarının 
(Balaxanı Sənaye Parkı istisna olmaq-
la), sənaye məhəllələrinin (Naxçıvan 
Muxtar Respublikasında yaradılan 
sənaye məhəllələri istisna olmaqla) və 
aqroparkların fəaliyyətinin təşkili, onla-
rın idarə olunması və inkişafı ilə bağlı 
tədbirlər hazırlayan, həyata keçirilməsini 
reallaşdıran, o cümlədən bu istiqamətdə 
göstərilən dövlət dəstəyi tədbirlərində 
iştirak edən publik hüquqi şəxsdir. 

“Sumqayıt Kimya Sənaye Parkı” 
Məhdud Məsuliyyətli Cəmiyyətin 
balansındakı əmlak agentliyin balansına 
veriləcək. “Sumqayıt Kimya Sənaye 
Parkı” MMC isə öz fəaliyyətini davam 
etdirəcək.

Xatırladaq ki, İqtisadiyyat Nazir-
liyinin tabeliyində İqtisadi Zonaların 
İnkişafı Agentliyinin yaradılması 
ölkədəki mövcud sənaye parkları, 
sənaye məhəllələri və aqroparklar 
sahəsində idarəetməni, habelə 
nəzarət mexanizmlərini daha da 
təkmilləşdirmək, bu sahədə həyata 
keçirilən tədbirlərin səmərəliliyini artır-
maq, daha sıx koordinasiyanı, həmçinin 
sistemliliyi təmin etmək məqsədi daşıyır. 

Qabaqcıl korporativ idarəetmə 
standartlarına müvafiq olaraq, agent-
liyin müvafiq dövlət qurumlarının 
nümayəndələrindən ibarət Müşahidə 
Şurası və İdarə Heyəti formalaşdırılacaq.

(ardı 2-ci səhifədə)

Məsələn, “ XIX əsr sənayesində yeniliklər” 
(bütöv bir əsr), “Dünya iqtisadiyyatı XX 
əsrin birinci yarısında” (əlli il) və ya “Sovet 
mədəniyyəti 1941-45-ci illərdə” ( beş il) kimi 
sərlövhələri çox görmüşük. Bu sıradakı 
üçüncü fəsli ona görə xatırlatdım ki, indiyədək 
eşitdiyimiz ən qısa tarix bölümü məhz həmin 
beş il idi. Biz xoşbəxtik və mən məmnunam 
ki, Azərbaycan xalqı müzəffər Ali Baş Koman-
danımız İlham Əliyevin rəhbərliyi ilə həmin 
sıralamalara bir ilk əlavə etdi: “2020-ci ildə baş 
verən ictimai-siyasi və hərbi proseslər.” Tam 
qətiyyətlə deyə bilərəm ki, həmin bir ildəki 
prosesləri Azərbaycan və ya Qafqaz miqyası 
ilə “lokallaşdırmaq” mümkün deyil. 

Nə üçün? Çünki həmin ildə Qoşulmama 
Hərəkatına sədrlik edən Azərbaycan 
Prezidenti may ayının 4-də Qoşulmama 
Hərəkatının Təmas Qrupu formatında Zirvə 
görüşünün keçirilməsinə nail olmuş, sent-
yabrın 24-də BMT Baş Assambleyasının 
75-ci sessiyasının videoformatda keçirilən 
ümumi debatlarında iştirak etmiş, dekabrın 
3-də isə Qoşulmama Hərəkatının sədri kimi 
Nyu-Yorkda BMT Baş Assambleyasının 
COVID-19 ilə mübarizəyə həsr edilən xüsusi 
sessiyasında videoformatda çıxış etmişdir. 

Doğrudur, həmin ildə İtaliya və 
Türkmənistanla olduqca mühüm tarixi 
əhəmiyyətə malik sənədlər imzalanmış, 30 il 
torpaqlarımızı işğal altında saxlayan qaniçən 
düşmənimizi diz çökdürərək, onu kapitul-
yasiya aktını imzalamağa məcbur etmişik. 
Ancaq dövlət başçımız həmin uğurlara məhz 
Azərbaycan Prezidenti kimi imza atmışdır. 
Yuxarıda sadaladığımız üç beynəlxalq 
tədbirə isə İlham Əliyev bilavasitə Qoşulma-
ma Hərəkatının sədri kimi qatılırdı. Elə bu 
yazıda da həmin üç tədbir barədə söz açmaq 
istəyirik. 

2020-ci il bizim üçün bu tarixi hadisələrlə 
əlamətdar olsa da, bütövlükdə dünyaya uzun 
müddət unudulmayacaq problemlər yaratmış 
pandemiya bəlası gətirmişdir. Elə Qoşulma-
ma Hərəkatına sədrlik edən Azərbaycanın ilk 
beynəlxalq təşəbbüsü də məhz planetimizin 
bu dəhşətli bəlaya qarşı birlikdə mübarizə 
aparmasına həsr olunmuşdu. Zirvə görüşü-
nün açılış mərasimində qeyd edilmişdi ki, 
Azərbaycan Qoşulmama Hərəkatının sədr 
ölkəsi kimi, hərəkatın 1996-cı ildə qəbul 
olunmuş Metodologiyalar üzrə Kartaxena 
sənədindən çıxış edərək, koronavirusa qarşı 
mübarizə üzrə Təmas Qrupunun yaradılması 
və bu formatda zirvə görüşünün keçirilməsi 
təşəbbüsünü irəli sürmüşdür. Gündəlikdəki 
məsələnin bütün dünya üçün əhəmiyyət kəsb 
etdiyi hamıya məlum olduğuna görə, quru-
ma üzv olan ölkələrin hamısı bu təşəbbüsü 
yekdilliklə dəstəkləmişdir. Təmas qrupunda 
coğrafi təmsilçilik və könüllü iştirak prinsipi 
əsasında bütün regional qruplardan olan 
ölkələr təmsil olunurdu.

Bu məqamda xüsusilə vurğulamaq 
zərurəti var ki, BMT Baş katibi Antonio Qu-
terreşin və Avropa İttifaqının ali nümayəndəsi 

və Avropa Komissiyasının vitse-prezidenti 
Cozef Borelin həmin zirvə görüşünə 
videomüraciətlə qatılmaları Azərbaycanın 
təşəbbüsünə verilən beynəlxalq dəstəyin 
miqyasını göstərirdi. 

Dövlət başçımız tədbirdə qeyd etmişdi 
ki, pandemiyanın ilk günlərindən biz Ümum-
dünya Səhiyyə Təşkilatı ilə təmasdayıq: 
“Təşkilatın aparıcı mütəxəssislərindən ibarət 
heyət müraciətimiz əsasında mart ayında 
ölkəmizə səfər edərək vəziyyətlə tanış 
olmuşdur. Azərbaycana göstərdiyi dəstəyə 
və zirvə görüşümüzdə iştirakına görə doktor 
Tedros Adhanom Qebreyesusa təşəkkürümü 
bildirirəm. Bu Azərbaycanın təşəbbüsü ilə 
keçirilən 2-ci zirvə görüşüdür. Sədri olduğu-
muz Türkdilli Dövlətlərin Əməkdaşlıq Şura-
sının mənim təşəbbüsüm ilə aprelin 10-da 
COVID-19-a qarşı Zirvə görüşü keçirilmişdir. 
Ümumdünya Səhiyyə Təşkilatının Baş direk-
toru həmin zirvə görüşündə də iştirak etdi və 
dəyərli tövsiyələrini verdi”.

Xatırladaq ki, pandemiyaya qarşı 
mübarizədə ən çox yardıma ehtiyacı olan 
Qoşulmama Hərəkatı üzv dövlətlərini 
dəstəkləmək üçün Azərbaycan Ümumdünya 
Səhiyyə Təşkilatına əlavə olaraq 5 milyon 
dollar ianə ayırmışdır. Həmin vəsait bizimlə 
razılaşdırmaqla ən çox yardıma ehtiyacı olan 
Afrika, Asiya və Latın Amerikası regional 
qruplarından olan üzv ölkələr üçün nəzərdə 
tutulurdu.

Sentyabrın 24-də isə İlham Əliyev BMT 
Baş Assambleyasının 75-ci sessiyasının 
ümumi debatlarında videoformatda çıxış 
edərkən BMT Nizamnaməsinin kobud şəkildə 
pozulduğu barədə danışmış, Ermənistanın 
Azərbaycana qarşı hərbi güc tətbiq etməsi, 
Azərbaycanın Dağlıq Qarabağ və ətraf yeddi 
rayonunu işğalda saxladığını, bir milyondan 
artıq azərbaycanlının qaçqın və məcburi 
köçkün vəziyyətinə düşdüyünü xatırlatmış-
dır. Dövlət başçımız beynəlxalq ictimaiyyətə 
üz tutaraq demişdir: “Bəzi hallarda BMT 
Təhlükəsizlik Şurasının qətnamələri bir 
neçə gün ərzində icra edilir. Ermənistan isə 
təqribən 30 ildir ki, BMT Təhlükəsizlik Şu-
rasının qətnamələrinə məhəl qoymamaqda 
davam edir. İşğalçı dövlət olan Ermənistana 
qarşı sanksiyalar tətbiq olunmalıdır”.

Dövlət başçımız həmin tədbirdə 44 
günlük müharibədən 3 gün əvvəl demiş-
di ki, bizim sülhə nail olmaq üçün yeganə 
şərtimiz var: Ermənistan silahlı qüvvələri 
Azərbaycanın işğal olunmuş ərazilərindən 
çıxarılmalıdır: “Bütün dünya Dağlıq Qarabağı 
Azərbaycanın tərkib hissəsi olaraq tanıyır... 
Azərbaycanın suverenliyi və ərazi bütövlüyü 
tam şəkildə bərpa edilməlidir. Dağlıq Qara-
bağ qədim və tarixi Azərbaycan torpağıdır. 
Qarabağ Azərbaycandır!” Məhz elə hamının 
həmin ərazini Azərbaycanın tərkib hissəsi 
kimi tanıdığına görə də noyabrın 10-da imza-
lanmış birgə bəyanata etiraz edən olmadı.

(ardı 2-ci səhifədə)

Regionlarda görülən işlərin 
əsas məqsədi əhalinin 

sosial rifahını daha da 
yaxşılaşdırmaqdır

Neft bizim üçün məqsəd deyil, 
daha yaxşı həyat yaratmaq, daha 
yaxşı ölkə qurmaq üçün vasitədir.

İlham ƏLİYEV 
Azərbaycan Respublikasının Prezidenti

Azərbaycan Respublikası regionlarının inkişafı ölkədə 
uğurla həyata keçirilən davamlı sosial-iqtisadi inkişaf 
strategiyasının mühüm tərkib hissəsidir. Regionların 
inkişafı sahəsində qəbul edilən və yüksək səviyyədə 

gerçəkləşdirilən dövlət proqramlarında, habelə regionların sosi-
al-iqtisadi inkişafına dair əlavə tədbirlərlə bağlı sərəncamlarda 
nəzərdə tutulan vəzifələrin icrası respublikada qeyri-neft sekto-
runun davamlı inkişafına, kommunal xidmətlərin, sosial infra
struktur təminatının keyfiyyətinin yüksəldilməsinə, sahibkarlıq 
mühitinin daha da yaxşılaşdırılmasına, investisiya qoyuluşu-
nun artmasına, yeni müəssisələrin, iş yerlərinin açılmasına 
və nəticədə əhalinin məşğulluğunun artırılmasına, yoxsulluq 
səviyyəsinin azaldılmasına təkan verib.  

Azərbaycan beynəlxalq sülhə və 
əməkdaşlığa öz töhfələrini verir

İnformasiya-kommunikasiya texnologiyaları artıq hamı üçün o 
qədər əlçatandır ki, istənilən tarixi proseslə bir andaca tanış olmaq 
mümkündür. Belə məqamlardan istifadə edəndə öyrənirik ki, dünyanın 
bütün ölkələrində tarix dərsliyini yazanlar beş, on, əlli ildə və hətta 
bütöv bir əsrdə baş vermiş ayrı-ayrı hadisələri dərsliyin bir fəslinə 
toplayırlar. 

Regionlarda görülən işlərin əsas məqsədi 
əhalinin sosial rifahını daha da yaxşılaşdırmaqdır

(əvvəli 1-ci səhifədə)

Fərmanda bu iqtisadi subyektlərin 
fəaliyyətinin qiymətləndirilməsi və 
onların səmərəliliyinin artırılması barədə 
təkliflərin hazırlanması da nəzərdə tutu-
lub. Sənaye parkları, sənaye məhəllələri 
və aqroparkların işinin səmərəli, yeni 
tənzimləyici və idarəetmə çərçivəsində 
təşkili ölkəyə sərmayə axını, ixracın 
genişlənməsi və iş yerlərinin yaradıl-
ması prosesini sürətləndirəcək. Bununla 
bərabər 4-cü sənaye inqilabının texnolo-
giyalarının ölkəyə transfer edilməsini də 
şərtləndirəcək.  

Bununla yanaşı, Prezident tərəfindən 
ənənəvi kənd təsərrüfatı sahələrinin, 
o cümlədən pambıqçılığın, barama-
çılığın, ipəkçiliyin, tütünçülüyün, 
çəltikçiliyin, çayçılığın, fındıqçılığın, 
sitrus meyvəçiliyinin, üzümçülüyün və 
şərabçılığın inkişafı istiqamətində im-
zalanan sərəncamlar, təsdiqlənən sahəvi 
proqramlar, həmçinin istehsalçılara sub-
sidiyaların verilməsi haqqında qərarlar 
müvafiq sahələr üzrə istehsal və ixrac 
potensialının artırılmasını, məşğulluq 
səviyyəsinin yüksəlməsini sürətləndirib. 

Aqrar sahədə həyata keçirilən 

sistemli tədbirlər nəticəsində ölkəmizin 
kənd təsərrüfatı və ərzaq məhsulları üzrə 
özünütəminetmə səviyyəsi yüksəlib, 
ərzaq məhsullarının istehsalı artıb, ixrac 
imkanları genişlənib.  

Son illərdə inkişaf edən infrastruktur 
sahələrindən biri də nəqliyyat sektoru-
dur ki, bu sahəyə davamlı və iri həcmli 
investisiyaların yönəldilməsi nəticəsində 
nəqliyyat vasitələrinin yenilənməsi, 
körpülərin tikilməsi, yeni avtomobil yol-
larının çəkilməsi, yenidən qurulması və s. 
işlər davam etdirilib, strateji əhəmiyyətli 
layihələrin səmərəli fəaliyyəti sahənin 
inkişafına öz müsbət təsirini göstərib.

Ölkənin tranzit potensialının real-
laşdırılması istiqamətində əhəmiyyətli 
tədbirlər görülüb, o cümlədən, Avropa-
Qafqaz-Asiya nəqliyyat dəhlizinin 
fəaliyyəti güclənib, Şimal-Cənub, Şərq-
Qərb nəqliyyat dəhlizləri üzrə magistral 
yolların tikintisi layihələri uğurla davam 
etdirilib.

Dövlət Proqramları çərçivəsində 
regionlarda infrastrukturun bərpası və 
inkişafı, əhalinin kommunal xidmətlərlə, 
o cümlədən, elektrik enerjisi, qaz 
və su ilə təchizatı, səhiyyə və təhsil 
müəssisələrinin tikintisi, əhalinin sosial 

vəziyyətinin daha da yaxşılaşdırılması 
istiqamətində mühüm tədbirlər həyata 
keçirilməsi üçün bu sahəyə irihəcmli 
dövlət investisiyaları yönəldilib.  

Regionların inkişafında sosial 
məsələlərin həlli ilə bağlı zəruri tədbirlər 
davam etdirilib, insan amili daim diqqət 
mərkəzində saxlanılıb, bu sahəyə xidmət 
edən sosial infrastrukturun yaxşılaşdırıl-
ması istiqamətində mühüm işlər görülüb. 
Təhsil, səhiyyə, mədəniyyət və digər 
sosial layihələrin reallaşdırılmasında mü-
hüm rolu olan Heydər Əliyev Fondunun 
təşəbbüsü ilə reallaşdırılan layihələrin 
miqyası minlərlə insanın sosial şəraitinin 
yaxşılaşması üçün yeni imkanlar açıb.  

Regional inkişaf sahəsində 
beynəlxalq (Avropa İttifaqı ölkələri, 
ABŞ, Çin, Yaponiya, Rusiya, Qa-
zaxstan) təcrübələrin təhlili göstərir 
ki, müasir dövrdə bu istiqamətdə 
həyata keçirilən siyasətin paradiqması 
dəyişir. Belə ki, köhnə paradiqmada 
əsas problem kimi gəlirlər, məşğulluq, 
fiziki və bazar infrasrukturu üzrə 
regional fərqlər önə çəkilirdisə, yeni 
paradiqmada regionların potensialından 
istifadənin səmərəliliyinin və iqtisadiy-
yatın rəqabətqabiliyyətliliyinin daha da 

artırılması, yaşıl iqtisadiyyatın formalaş-
ması, innovativ yanaşmaların tətbiqi kimi 
məsələlərə daha çox diqqət yetirilir. 

Hazırda Azərbaycanda regionla-
rın inkişafı siyasəti əsas etibarilə milli 
səviyyədə hazırlanan regional inkişaf 
proqramlarına əsaslanır. Bu proqramların 
icrası nəticəsində regionlarda sosial və 
fiziki infrastruktur sahələrinin inkişa-
fı, beynəlxalq standartlara uyğun yeni 
müəssisələrin və iş yerlərinin yaradıl-
ması, əhalinin rifahının yüksəldilməsi 
istiqamətində irimiqyaslı işlər görülür və 
əhəmiyyətli sosial-iqtisadi nəticələr əldə 
olunur.  

Yuxarıda qeyd olunan paradiqma 
dəyişikliyi prizmasından çıxış edərək 
Azərbaycanda da regionların inkişa-
fının planlaşdırılmasında və həyata 
keçirilməsində yerli idarəetmə, o 
cümlədən, yerli özünüidarəetmə orqan-
larının, kənd icmalarının daha fəal cəlb 
olunması yolu ilə hər bir vətəndaşın 
həyat səviyyəsinin yaxşılaşdırılması 
sahəsində tədbirlər nəzərdə tutulur.

Vaqif BAYRAMOV, 
“Xalq qəzeti”

Ədliyyə naziri tərəfindən 
vətəndaşların videoqəbulu keçirilib

Ədliyyə Nazirliyinin 
mətbuat xidmətindən 
AZƏRTAC-a bildiriblər 
ki, pandemiya şəraiti ilə 
əlaqədar vətəndaşların 
müraciətlərinə elektron 
qaydada baxılması təmin 
edilir, onların videoformat-
da qəbulu genişləndirilərək 
nazirliyin və struktur qurum-
larının rəhbərliyi tərəfindən 

mütəmadi videoqəbullar 
həyata keçirilir.

Fevralın 10-da Ədliyyə 
naziri Fikrət Məmmədov 
tərəfindən paytaxtda və 
müxtəlif bölgələrdə yaşa-
yan vətəndaşların video-
formatda qəbulu keçirilib, 
ədliyyə fəaliyyəti ilə bağlı 
müraciətləri dinlənilib, qaldı-
rılan məsələlərin həlli üzrə 

zəruri tədbirlərin görülməsi 
üçün aidiyyəti məsul işçilərə 
müvafiq tapşırıqlar verilib. 
Müraciətlərin dinlənilməsinin 
videoformatda təşkili 
vətəndaşlar tərəfindən 
məmnunluqla qarşılanıb. 

Nazir, həmçinin qəbulda 
iştirak edən şəhid ailə 
üzvlərinin qayğıları ilə ma-
raqlanıb. Vətəndaşlar şəhid 
ailələrinin və qazilərin yüksək 
dövlət qayğısı ilə əhatə olun-
duğunu vurğulayaraq onların 
müraciətlərinə həssaslıqla və 
diqqətlə yanaşılmasına görə 
Azərbaycan Prezidentinə 
minnətdarlıqlarını ifadə 
ediblər.

GUAM Parlament Assambleyasına sədrlik 
Azərbaycandan Gürcüstana keçib

Tədbirdə GUAM Parlament Assam
bleyasının komitələrində 2021-ci il üçün 
milli nümayəndə heyətlərinin tərkibinin 
təsdiqlənməsi, Büronun növbədənkənar 
iclasının nəticələri, Gürcüstandakı Parlament 
seçkilərində qurumun müşahidə missiyasının 
işi, GUAM PA-nın 13-cü iclasının Bəyannamə 
layihəsi və digər məsələlərə baxılıb.

Müzakirələr zamanı GUAM PA-da 
Gürcüstan nümayəndə heyətinin rəhbəri 
Georgiy Xelaşvili, Ukrayna nümayəndə 
heyətinin rəhbəri Svyatoslav Yuraş, Moldova 

nümayəndə heyətinin rəhbəri Aleksandru Jizdan 
gündəlikdəki məsələlər barədə öz fikirlərini 
açıqlayıblar.

GUAM PA-nın Baş katibi Altay 
Əfəndiyev əməkdaşlıq əlaqələrinin daha da 
möhkəmləndirilməsinə dair rəy və təkliflərini 
diqqətə çatdırıb.

Tədbirdə GUAM Parlament Assambleyasına 
sədrlik Azərbaycandan Gürcüstana təhvil verilib.

 “Xalq qəzeti”

(əvvəli 1-ci səhifədə)

Dövlət başçımızın Qoşulmama Hərəkatının 
sədri kimi qatıldığı üçüncü beynəlxalq tədbirin 
də bizim üçün xüsusi önəmi var idi. Çünki həmin 
tədbir bilavasitə Azərbaycanın təşəbbüsü ilə re-
allaşdırılırdı. Azərbaycan Prezidenti, Qoşulmama 
Hərəkatının sədri İlham Əliyev Nyu-Yorkda BMT 
Baş Assambleyasının COVID–19 ilə mübarizəyə 
həsr edilən xüsusi sessiyasında çıxış edərkən 
bu məsələni xüsusilə qabartmışdı: “Qoşulmama 
Hərəkatının üzvü olan 120 dövlət adından çıxış 
etməkdən şərəf duyuram... Bu tədbir Qoşulmama 
Hərəkatı tərəfindən irəli sürülmüş BMT Baş As-
sambleyasının COVID–19 pandemiyasına qarşı 
Xüsusi Sessiyasının keçirilməsi təşəbbüsünə 
BMT-nin üzv dövlətlərinin böyük dəstəyidir. Digər 
məsələlərlə yanaşı, bu, Qoşulmama Hərəkatının 
üzv dövlətlərinin möhtəşəm uğurudur. Çünki biz 
bu il həm də beynəlxalq əməkdaşlığın təşviqini 
özündə ehtiva edən Bandunq Bəyannaməsinin 
qəbul olunmasının 65 illiyini qeyd edirik. Bu-
nunla əlaqədar, xüsusi sessiyanın keçirilməsinə 
verdikləri dəstəyə görə mən hərəkat adından 
BMT-nin üzv dövlətlərinə və Baş Assambleyanın 

sədrinə səmimi təşəkkürümüzü bildirmək 
istərdim”.

Dövlət başçımız həmin tədbirdə qeyd et-
mişdir ki, Qoşulmama Hərəkatı BMT sisteminin 
COVID–19 ilə mübarizədə fəaliyyətini yüksək 
qiymətləndirir: “Biz pandemiyaya qarşı qlobal 
mübarizədə BMT-nin fəaliyyətinə rəhbərlik 
edən, onun əməliyyatlarının davamlılığını təmin 
edən Baş katibin güclü liderliyini təqdir edirik. 
Hərəkat COVID–19 pandemiyası ilə bağlı art-
maqda olan çağırışlarla mübarizədə beynəlxalq 
ictimaiyyət tərəfindən təsirli tədbirlərin görülməsi 
üçün təlimatların verilməsi, təlimlərin və ava-
danlıq, konkret xilasetmə xidmətlərin təşkili 
sahəsində Ümumdünya Səhiyyə Təşkilatının və 
onun rəhbərliyinin mühüm rolunu tam şəkildə 
dəstəkləyir”.

Bütün bunlar müasir Azərbaycan reallıqları 
olaraq, iki arqumentin təsdiqinə çevrilir. Birinci: 
Azərbaycan Qoşulmama Hərəkatının sədri kimi 
nümunələr yaradır. İkinci: 2020-ci il Azərbaycan 
tarixində köklü surətdə öyrənilməli və dərsliklərə 
salınmalı faktlarla qalacaqdır. 

İttifaq MİRZƏBƏYLİ, “Xalq qəzeti”

2021-ci ildə Azərbaycanda neft və maye 
karbohidrogen hasilatı 0,73 milyon barel/sutka 
səviyyəsində gözlənilir.

ABŞ Energetika Nazirliyinin 
Enerji İnformasiya İdarəsinin 
(EIA) hesabatında deyilir ki, 
2021-ci ildə rüblük hasilat 
birinci rübdə 0,7 milyon, ikinci 
rübdə 0,73 milyon, üçüncü 
rübdə 0,74 milyon, dördüncü 

rübdə isə 0,75 milyon barel/
sutka səviyyəsində proqnoz-
laşdırılır.

2022-ci ildə isə proqnoz-
lara əsasən Azərbaycanda 
neft və maye karbohidrogen 
hasilatı 0,78 milyon barel/sutka 

olacaq. Gələn il rüblük hasilat 
birinci rübdə 0,76 milyon, ikin-
ci, üçüncü və dördüncü rübdə 
isə 0,79 milyon barel/sutka 
təşkil edəcək.

2020-ci ildə Azərbaycanda 
neft və maye karbohidrogen 
hasilatı sutkada orta hesabla 
0,71 milyon barel təşkil edib.

EIA-nın göstəricilərinə 
görə, 2020-ci ilin birinci, ikinci, 
üçüncü və dördüncü rüblərində 
hasilat müvafiq olaraq sutkada 
0,77, 0,70, 0,67 və 0,69 milyon 
barel təşkil edib.

“Xalq qəzeti”

İqtisadiyyat Nazirliyi Dünya Bankı ilə əməkdaşlığın inkişaf istiqamətlərini müzakirə edib
�� İqtisadiyyat naziri Mikayıl Cabbarovun 

Dünya Bankının Azərbaycan üzrə meneceri Sara 
Mayklın rəhbərlik etdiyi nümayəndə heyəti ilə 
videokonfrans formatda görüşü keçirilib.

Nazirliyin mətbuat 
xidmətindən AZƏRTAC-a 
bildirilib ki, görüşdə ölkəmizin 
Dünya Bankı ilə əməkdaşlığa 
önəm verdiyi və əlaqələrin 
çoxşaxəli olduğu vurğulanıb. 
Bankla əməkdaşlığın inkişaf 
istiqamətləri və Azərbaycanda 
aparılan islahatlara dəstək 
barədə müzakirələrin aparıl-
dığı görüşdə Dünya Bankının 
ölkəmiz üzrə hazırlayacağı 

xüsusi iqtisadi və maliyyə 
araşdırmalarının əhəmiyyəti 
qeyd edilib, araşdırmalar 
üzrə əsas aspektlər diqqətə 
çatdırılıb. Bildirilib ki, Bankın 
hazırlayacağı Ölkə İqtisadi 
Memorandumu (Country 
Economic Memorandum – 
CEM), Maliyyə Sektorunun 
Qiymətləndirilməsi Proqramı 
(Financial Sector Assess-
ment Program – FSAP) və 

Sistematik Ölkə Diaqnostikası 
(Systematic Country Diag-
nostic – SCD) araşdırmaları 
prioritet inkişaf hədəflərinə 

nail olunmasına töhfə 
verəcək.

Görüşdə qeyd olunan 
araşdırmaların hazırlanma-

sında İqtisadiyyat Nazirliyi 
ilə əməkdaşlıq məsələləri 
barədə fikir mübadiləsi 
aparılıb.

Maliyyə Nazirliyi 2020-ci il dövlət və icmal 
büdcəsinin icrasına dair məlumatı açıqlayıb

İqtisadiyyat Nazirliyi yanında Dövlət 
Vergi Xidmətinin xətti ilə büdcəyə 7 
milyard 387,2 milyon manat vəsait təmin 
edilib ki, bu da proqnoza nisbətən 197,2 
milyon manat və ya 2,7 faiz çoxdur. 
Həmin vəsaitin 75,6 faizi və ya 5 milyard 
585,1 milyon manatı qeyri-neft sekto-
rundan daxilolmaların payına düşməklə 
proqnoza nisbətən 185,1 milyon manat və 
ya 3,4 faiz, 2019-cu illə müqayisədə 153,1 
milyon manat və ya 2,8 faiz çoxdur.

Dövlət Gömrük Komitəsinin xətti ilə 
dövlət büdcəsinə 3 milyard 938,2 milyon 
manat vəsait təmin edilib ki, bu da proq-
noza nisbətən 108,2 milyon manat və ya 
2,8 faiz çoxdur. Dövlət Neft Fondundan 
dövlət büdcəsinə proqnozlaşdırılmış 
məbləğdə transfert, yəni 12 milyard 200 
milyon manat vəsait daxil olub.

Dövlət büdcəsindən maliyyələşdirilən 
təşkilatların ödənişli xidmətlərindən 
daxilolmalar 596,1 milyon manat təşkil 
edib ki, bu da proqnozdan 207,9 milyon 
manat və ya 25,9 faiz az, 2019-cu illə 
müqayisədə isə 17,2 milyon manat və ya 
3 faiz çoxdur.

İqtisadiyyat Nazirliyi yanında Əmlak 
Məsələləri Dövlət Xidməti dövlət 
büdcəsinə dövlət əmlakının icarəyə 
verilməsindən daxilomalar üzrə 10,3 
milyon manat vəsait təmin edib ki, bu da 
proqnoza nisbətən 2,3 milyon manat və 
28,8 faiz çoxdur. Dövlət büdcəsinə sair 
daxilolmalar üzrə 547,4 milyon manat 
vəsait daxil olub. Operativ məlumatlara 
əsasən, 2020-ci ildə dövlət büdcəsinin 
xərcləri təsdiq olunmuş proqnoza 
nisbətən 96,1 faiz və ya 26 milyard 
416,3 milyon manat icra olunub ki, bu da 
2019-cu illə müqayisədə 1 milyard 990,4 
milyon manat və ya 8,1 faiz çoxdur.

Dövlət büdcəsi vəsaiti hesabına əsas 
dövlət vəzifələrinin yerinə yetirilməsinə, 
əməkhaqları, müavinətlər, pensiya-
lar, dövlət borcu üzrə öhdəliklərin və 
digər zəruri xərclərin tam və vaxtında 
maliyyələşdirilməsinə nail olunub.

2020-ci il dövlət büdcəsi xərclərinin 
16 milyard 364 milyon manatı və ya 62 

faizi cari xərclərə yönəldilib ki, bu da 
2019-cu illə müqayisədə 2 milyard 835,1 
milyon manat və ya 21 faiz çoxdur. Cari 
xərclər üzrə artım əsasən 2019-cu ildə 
dövlət büdcəsindən maliyyələşən və 
maliyyə yardımı alan təşkilatlarda çalı-
şanların əməkhaqlarının və ölkədə pen-
siya və sosial ödənişlər üzrə baş vermiş 
artımların qarşılanmasına 2 milyard 39,9 
milyon manat, koronavirus (COVID-19) 
pandemiyasının iqtisadiyyatda yarat-
dığı mənfi təsirlərin azaldılmasına və 
mübarizə tədbirlərinə 609 milyon manat, 
ali təhsilin maliyyələşdirilməsinə 186,2 
milyon manat vəsait yönəldilib. 

2020-ci ilin dövlət büdcəsindən 8 mil-
yard 326,1 milyon manatı və ya 31,5 faizi 
əsaslı xərclərə (2019-cu illə müqayisədə 1 
milyard 46,1 milyon manat və ya 11,2 faiz 
az), 1 milyard 726,2 milyon manatı və ya 
6,5 faizi dövlət borcuna və öhdəliklərinə 
xidmətlə bağlı xərclərə (2019-cu illə 
müqayisədə 201,4 milyon manat və ya 
13,2 faiz çox) yönəldilib. 2020-ci ildə 
2019-cu illə müqayisədə səhiyyə xərclərinə 
1,9 dəfə və ya 814 milyon manat, sosial 
müdafiə və sosial təminat xərclərinə 36,2 
faiz və ya 828,1 milyon manat, müdafiə və 
milli təhlükəsizlik xərclərinə (cari xərclər, 
dövlət investisiya qoyuluşu və ehtiyat 

fondlarından ayrılan vəsaitlərin cəmi) 36,1 
faiz və ya 1 milyard 72,6 milyon manat, 
təhsil xərclərinə 26,4 faiz və ya 579,9 mil-
yon manat, məhkəmə hakimiyyəti, hüquq-
mühafizə və prokurorluq orqanları üzrə 
xərclərə 21 faiz və ya 317,1 milyon manat, 
mədəniyyət, incəsənət, informasiya, bədən 
tərbiyəsi, gənclər siyasəti  və  bu qəbildən 
olan digər fəaliyyət xərclərinə 7,3 faiz və 
ya 23,2 milyon manat, kənd təsərrüfatı və 
ətraf mühitin mühafizəsi xərclərinə 2,1 
faiz və ya 22,7 milyon manat çox vəsait 
yönəldilib.

Dövlət büdcəsi xərclərinin 36,5 faizi 
və ya 9 milyard 652 milyon manatı sosial 

təyinatlı xərclərin (əməyin ödənişi fondu, 
təqaüd və sosial müavinətlər, dərman və 
ərzaq xərcləri) maliyyələşdirilməsinə 
yönəldilib ki, bu da 2019-cu illə 
müqayisədə 1 milyard 890,7 milyon 
manat və ya 24,4 faiz çoxdur.

Ölkənin müdafiə potensialının 
gücləndirilməsi və silahlı qüvvələrin 
maddi-texniki təminatının daha da 
yaxşılaşdırılması məqsədilə 2020-ci 
ilin dövlət büdcəsində təsdiq edilmiş 3 
milyard 787,5 milyon manat müdafiə 
xərclərinə qarşı (cari xərclər, investisiya 
qoyuluşu və ehtiyat fondlarından ayrılan 
vəsaitlərin cəmi) 4 milyard 426,8 milyon 
manat vəsait ayrılıb ki, bu da 2019-cu illə 
müqayisədə 1 milyard 72,6 milyon manat 
və ya 36,1 faiz çoxdur. 

Azərbaycan Respublikası Prezi-
dentinin tapşırığına müvafiq olaraq, 
dövlət büdcəsindən müdafiə xərclərinə 
əlavə ayrılmış vəsait hesabına yeni 
hərbi texnikanın alınması, ön cəbhəyə 
ezam olunmuş hərbi qulluqçuların və 
səfərbərliklə hərbi xidmətə çağırılmış 
zabit və gizir vəzifələrinə təyin edil-
miş heyətin əlavə pul təminatı, silahlı 
qüvvələrə səfərbərliklə çağırılmış əsgər 
vəzifələrinə təyin edilmiş heyətə xidmət 
etdiyi müddətdə aylıq vəzifə maaşı və 

ona müəyyən edilmiş aylıq əlavənin 
ödənilməsi qarşılanıb.

Koronavirus pandemiyası ilə 
mübarizə tədbirlərinə Azərbaycan 
Respublikasının 2020-ci il dövlət 
büdcəsindən 1 milyard 985,6 milyon 
manat vəsait istifadə olunub. Həmin 
vəsaitdən 612,5 milyon manatı koronavi-
rusla mübarizə tədbirlərində iştirak edən 
tibb işçilərinə əlavənin ödənilməsinə, 
zəruri tibbi ləvazimatların və avadanlıqla-
rın, dərman vasitələrinin alınmasına, çar-
payı fondunun artırılması və ixtisaslaşmış 
xəstəxanaların fəaliyyətlərinin təmin 
edilməsinə, karantin nəzarətinə götürül-
müş şəxslərə karantin müəssisələrində 
göstərilən xidmətlərlə bağlı xərclərin 
ödənilməsinə yönəldilib.

Bununla yanaşı, qlobal pandemiya 
ilə bağlı dünya enerji və səhm bazarla-
rında baş verən kəskin dalğalanmaların 
Azərbaycan Respublikasının iqtisadiy-
yatına, makroiqtisadi sabitliyə, ölkədə 
məşğulluq məsələlərinə, sahibkarlıq 
subyektlərinə mənfi təsirinin azaldılması 
ilə bağlı tədbirlərin maliyyələşdirilməsi 
üçün 1 milyard 334,1 milyon manat 
vəsait sərf olunub. 

Qeyd olunan vəsait hesabına pande-
miyadan zərərçəkmiş sahələrdə fəaliyyət 
göstərən sahibkarlıq subyektlərinə dəstək 
məqsədilə özəl sektorda çalışan 243 
min nəfərdən çox işçinin əməkhaqqının 
müəyyən hissəsinin ödənilməsi, 107 
mindən çox fərdi (mikro) sahibkara 
maliyyə dəstəyinin göstərilməsi, sahib-
karlıq subyektlərinə bank kreditləri üzrə 
dövlət zəmanətinin verilməsi və kredit 
faizlərinin subsidiyalaşdırılması, sahib-
karlığın inkişafına əlavə dövlət dəstəyinin 
göstərilməsi, xüsusi karantin rejiminin 
tətbiq olunması ilə əlaqədar işsiz kimi qey-
diyyatda olan şəxslərə birdəfəlik ödəmənin 
verilməsi şərtləri və qaydasına uyğun 
olaraq 190 manat məbləğində birdəfəlik 
ödəmənin verilməsi, əhalinin məşğulluq 
imkanlarının artırılması məqsədilə əlavə 
ödənişli ictimai iş yerlərinin yaradıl-
ması, həyati vacib sərnişindaşıma və 
digər sərnişindaşıma fəaliyyəti göstərən 
hüquqi şəxslərə maliyyə dəstəyinin 
verilməsi, güzəştli ipoteka kreditləri üzrə 
ayrılan vəsaitin artırılması, respublikanın 
təhsil müəssisələrində normativ təhsil 
müddətində ödənişli əsaslarla əyani təhsil 
alan və sosial baxımdan həssas əhali 
qrupuna aid edilən ailələrin üzvü olan 
tələbələrin 2020-ci ildə tədris semestrləri 
(yarımillikləri) üçün təhsil haqqı 
xərclərinin ödənilməsi, əhaliyə güzəştli 
işıq limitinin 2020-ci ilin aprel-may ay-
larında 100 kvts. həcmində artırılması ilə 
bağlı xərclər maliyyələşdirilib.

(ardı 4-cü səhifədə)

Azərbaycan Prezidenti İlham Əliyevin 
insanlara layiqli xidmət göstərilməsi, onların 
müraciətlərinə qayğı və həssaslıqla yana-
şılması ilə bağlı tapşırıqları Ədliyyə Nazirliyi 
tərəfindən daim diqqətdə saxlanılır. 

Fevralın 10-da GUAM Parlament As-
sambleyasının videokonfrans formatında 
15-ci Büro iclası keçirilib. Milli Məclisdən 
verilən məlumata görə, iclasda GUAM 
PA-nın sədri, qurumda Azərbaycan 
nümayəndə heyətinin rəhbəri Elnur 
Allahverdiyev və nümayəndə heyətinin 
üzvü Nəsib Məhəməliyev iştirak ediblər.

Maliyyə Nazirliyi Azərbaycan Respublikasının 
2020-ci il dövlət və icmal büdcəsinin icrasına dair 
məlumatı açıqlayıb. Nazirliyin mətbuat xidmətindən 

AZƏRTAC-a bildirilib ki, operativ məlumatlara əsasən, 
2020-ci il üzrə dövlət büdcəsinin mədaxili 24 milyard 124 
milyon manat proqnoza qarşı 24 milyard 679,2 milyon manat 
və ya 102,3 faiz icra olunub, bu da 2019-cu illə müqayisədə 
461,1 milyon manat və ya 1,9 faiz çoxdur. Ötən il qeyri-
neft sektoru üzrə büdcə daxilolmaları 10 milyard 677,2 
milyon manat və ya 105,4 faiz icra edilib. Bu, 2019-cu illə 
müqayisədə 63,7 milyon manat və ya 0,6 faiz çoxdur.

ABŞ 2021-2022-ci illərdə 
Azərbaycanda neft hasilatı ilə bağlı 

proqnozlarını açıqlayıb

Azərbaycan beynəlxalq sülhə və 
əməkdaşlığa öz töhfələrini verir

